
madralrimedreme ka maunngu

lu angiyaiyaubu madalamaku 1luku ku hungu mudrakehale si ibelenge
ki tapulregelrege, kilalalalra ku lingau ki acilai lu behabehai si taku
isaseleba cecele ki hungu, mukalavalava ki vai lu Iriugu ki Iregelrege hau
kadradrimiti haukadradrimiti. miaki pupuli kadihethenge ka senate, ka
kiahakai ku icecelrenge ka ingki padidi si musagai aicecelrenge pasaelre, si
amaninga ku kiakabungu ki dradrimita ka maungu.

kadrua ka tahathainu, ku dringki ki cekele mapacungucungulu kudalai
ledra, tualai ki Iribange, tualai ki saulatadra, ngibuale ku maculu ka ledra,
miaki mababai mapacucungulu ku apui ka batungu, tualai ki
salraulraudrunga ki cekele ka dane, kela ki sadradradhanga ka dane,
masiasilange kihagai kidresenge ki maungu, kai cekelenai yasasana
kipaledra pasaelre. lamiyaikai ki vaivai ki vaivai, ku kiasaelre ki ledra ka
maungu wakela mutaluvaivai, lu kaledra ladavace, masasulrithi ki vaiya
kela kaumasa, kadrua ku umase ku pualringau ku tangilribalribatanelini, ku
pathahevanelini. pakela saikai ku vaivai, ku Sungciw panguakai ki husu
palaela naiya ka mapapangale, kai maungu ai kadrua kaedrepe ku dringki,

kai maungu kai asaa lukidremedrema aitaha ikai ku tamakakaela--.

sa ibelengeana ki Iregelrege kaina Iriugu ku vai, miaki aimakakai
mucilri mudaedae ka dringki, sa kaina kadradrimiti, ku lavavalake
masulriwlrithi kidaulu ki mahudraudrange ku asikelrea, kibabalrithi ku
mabula ka kahingalai, yakai ku wacekecekele ku wasalri ku cucukui si
alruunu patualai dane pauwa kalatadra, sahatukuaubu sakaina
kadralrimedreme. yakai ku wacekecekele ku wahubu ku angatu si tuapui
pakadraheange, simasasipalra ki dralrimedrema wakame ku butulu, yakai ku
wacekecekele ku padalai ku rusuku, kisupilri ku yakai ki dradrimita si
aharusuku paledra tukuaubu, pakela sa sapeapecenga ka zikange, ki dadana
makitua mudane, kai cekelenai laahu kababitingi kababitingi, kadruanga ku
lingau ku natikiyanenga, tuapapalranga ikai dralrimedrema kasamu ku
tapeca.

lu kaesaesaita, lu kasulivalivateta mudringadringaita, sa ikaiyana kai
niaketa, tathingale taulra kilibake kisamula, ludha luasaa kadruataka
aithingale ku angimiyaneta, lata pakaelre ikai kidremedremeta pukuta
pakisupilri ki cekele, pakisupilri ki umase, anikai avutha ku taikaiyaneta

kaumasa.

